
SİYASƏT
ùimal qonşumuzun soydaşlarımı-

za qarşı davranışında ciddi geostrate-
Mi səhvə yol verməsini, bəlkə də, onun 
müharibə qayğıları ilə izah etmək 
olardı. Fəqət, Rusiya ilə normal mü-
nasibətləri qoruyub saxlayan ölkəmizi 
Moskvanın neoimperialist taktikasına 
qurban vermək istəyi, .remlin Azər-
baycanı geopolitik rəqiblərin sırasına 
qoşmaq cəhdi başadüşülən deyil. Əs-
lində, ortada anlaşılmaz heç nə yoxdur. 

Kreml hər şeyə velikorus şovinizmi 
prizmasından baxmağa öyrəşib. Bu ya-
naşma isə gələcəkdə Rusiyanın özü üçün 
ciddi problemlər yarada, onu qonşu döv-
lətlərlə normal tərəfdaşlıq münasibətlərin-
dən məhrum edə bilər. Rusiya güc struk-
turlarının son davranışları Kremlin bütün 
istiqamətlər üzrə postsovet respublikaları 
üçün aşkar təhlükəyə çevrildiyini göstə-
rir. Bu zaman meydana rəsmi Moskvanın 
“ştatnı podpivalşıkləri” buraxılır.

Rusiya Dövlət Dumasının MDB iş-
ləri üzrə komitə sədrinin birinci müavini 
Konstantin Zatulin deyib ki, Azərbaycan 
heç vaxt Rusiyanın strateji tərəfdaşı ol-
mayıb. “Lenta.ru” saytına müsahibəsində 
ermənipərəst deputat qeyd edib ki, Azər-
baycan nə Avrasiya İqtisadi İttifaqının, 
nə də Kollektiv Təhlükəsizlik Müqaviləsi 
Təşkilatının üzvü deyil, amma onun üzv-
lərinə münasibətdə strateji tərəfdaş ifadəsi 
işlədilir. “Eyni zamanda, belə üzvlük açıq 
anti-Rusiya kursunun həyata keçirilməsin-
dən qorunmur”, - deyə, o, qeyd edib.

K.Zatulinin müsahibəsində diqqəti 
cəlb edən olduqca maraqlı bir tezis var. 
Neçə illərdir ermənilərin muzdlu nökəri 
missiyasını yüksək səviyyədə yerinə ye-
tirən deputat Rusiyanın “əsas məqsədinin” 
nədən ibarət olduğunu açıqlayıb. Onun 
sözlərinə görə, Azərbaycan özünün ərazi 
bütövlüyünü bərpa etdikdən sonra Mosk-
vanın “mövqeyini, reaksiyasını nəzərə al-
mır”. Bununla da Zatulin, əslində, Kremlin 
Bakıya qarşı məkrli planının mahiyyətini 
açıb ortaya qoymuş oldu. Yəni belə məlum 
olur ki, Moskvanın Bakıdan əsas tələbi 
istər Ermənistanla sülh prosesinin müsbət 
sonluqla yekunlaşmasında, istər Cənubi 
Qafqazda 30 il bundan əvvəlki mənafelə-
rinin bu gün də gözlənilməsində, istərsə də 
Ukrayna ilə davam edən hərbi münaqişədə 
bəzi nüansların nəzərə alınmasıdır. Hə-
min nüanslar Rusiyanın bölgədə Qərblə 
geosiyasi qarşıdurmasını, eləcə də qlobal 
enerji layihələrinin gerçəkləşməsini əhatə 
etdiyindən, Azərbaycanın yalnız milli ma-
raqlarından çıxış etməsi Kremli qıcıqlan-

dırırmış. Zatulinin ipucu verdiyi, amma 
açıqlamadığı Kremlin “əsas məqsədləri” 
tezisinin ehtiva etdiyi mətləblər bunlardır. 
Aydın məsələdir ki, Rusiyanın dəstəyi ol-
madan Ermənistan heç vaxt Qarabağı ələ 
keçirə bilməzdi. Məhz buna görə 44 gün-
lük müharibədə tarixi qələbəmiz, ərazi 
bütövlüyü və suverenliyimizin tam şəkildə 
bərpası faktı Kremlin boğazında ilişib qal-
mış sümükdür.

***
“Bundan sonra Azərbaycan rəhbərli-

yinin Rusiyanın bu cür hərəkətlərə mü-
daxiləsindən ehtiyatlanmağa heç bir əsası 
qalmadı. Rusiya ilə xüsusi münasibətləri 
vurğulamaq zərurəti əhəmiyyət kəsb et-
məkdən çıxdı”. Bu sözləri ilə Azərbayca-
nın ərazi bütövlüyünün bərpasında Rusi-
yanın “minnət payı” olduğuna işarə vuran 
Zatulin belə hesab edir ki, Azərbaycan 
müstəqillik tarixi boyu heç vaxt Rusiya 
ilə strateji tərəfdaş olmayıb: “Bu, bizim 
tərəfimizdən səhvdir. Bizim Azərbaycan-
dan Şimal–Cənub dəhlizinin elementi kimi 
istifadə etmək planlarımız, fikrimcə, çox 
problemlidir. Baxmayaraq ki, bu iş davam 
edir, amma hələ ki, irəliləyişə səbəb olma-
yıb”. 

Beləliklə, xoruzun quyruğu tam görün-
dü. Qərblə strateji enerji layihələrini ger-
çəkləşdirməyə qərarlı olan Azərbaycan bu 
səbəbdən Rusiya üçün arzuolunmaz tərəf-
daşa çevrilir. Yəni, Kreml Zatulinin dili ilə 
deyir ki, Bakı regional və transmilli ener-
ji layihələrini mənimlə razılaşdırmalıdır. 
Yersiz iddiadan və böyük hikkədən xəbər 
verən bu ultimatumun təsir gücünün çox-
dan sıfıra endiyini Rusiya hakimiyyəti gec-
tez qəbul etməyə məcbur olacaq. 

Mövzu ilə bağlı XQ-yə açıqlama 
verən Qərbi .aspi 8niversitetinin pro-
fessoru, politoloq Fikrət Sadıxovun 

fikrincə, Rusiya güc strukturlarının azər-
baycanlılara qarşı hərəkətlərini zorakılıq 
aktları, əsl vəhşilik kimi qiymətləndirmək 
lazımdır: “Polisin dinc insanlara qarşı tət-
biq etdiyi belə vəhşilik heç bir halda təsa-
düfən baş verə bilməz. Bunlar icraçıdır-
lar, əmr, yaxud tapşırıq hakimiyyətin çox 
yuxarı eşolonundan verilib. Konstantin 
Zatulin kimi ermənipərəst deputatların, di-
gərlərinin səsləndirdiyi bəyanatlar bu ver-
siyanı tamamilə təsdiqləyir. 

Bəli, Rusiya hakimiyyətinə yaxın bu 
kimi adamlar Azərbaycanın uğurlarına, 
yeritdiyi müstəqil siyasət kursuna, bey-
nəlxalq arenada artan nüfuzuna, dünya 
çapında etiraf olunan gücə çevrilməsinə 
qıcıqla yanaşırlar. Rəsmi Bakı bütün 
məsələlər üzrə öz mövqeyini kifayət qə-
dər açıq şəkildə bildirir və axıradək eyni 
mövqedə qalır, sözünün üstündə durur. 
Təbii ki, bir çox hallarda Azərbaycanın 
mövqeyi Rusiyanın mövqeyi ilə üst-üstə 
düşmür. Buraya Ukrayna müharibəsini, İs-
rail–İran qarşıdurmasını və başqalarını aid 
edə bilərik. Aydın məsələdir ki, Bakının 

qətiyyəti, müstəqil siyasi iradə nümayişi 
Kreml isteblişmentini qıcıqlandırmaya bil-
məz. Bu dairəyə yaxın və haypərəst düşər-
gənin parlaq nümayəndəsi sayılan Zatulin, 
faktiki olaraq, çıxışlarında, müsahibələ-
rində rəsmi Moskvanın mövqeyini ortaya 
qoyur. Görünən reallıq o qədər aşkar və 
aydındır ki, anti-Azərbaycan qüvvələrin 
niyyət və məqsədləri şübhə doğurmur”. 

Konstantin Zatulin davamlı olaraq Er-
mənistana dəstək verən mövqeyi və Azər-
baycan əleyhinə sərt açıqlamaları ilə çox-
dan “məşhurlaşıb”. O, dəfələrlə Bakı ilə 
Moskva arasında münasibətlərin səmimili-
yini şübhə altına alıb, Kremlin “Ermənista-
na daha çox borclu olduğunu” bildirib. 

“Azərbaycan Türkiyənin müttəfiqidir, 
özü də təkcə Zaqafqaziyada deyil, prin-
sipcə müttəfiqidir”. Bunu Rusiya Dövlət 
Dumasının komitə sədrinin müavini iki ay 
bundan əvvəl Ermənistanın “NE:S.am” 
nəşrinə müsahibəsində deyib. Erməni sev-
dalısı qeyd edib: “Yalnız onu deyə bilərəm 
ki, İlham Əliyevin parada gəlib-gəlməmə-
sindən asılı olmayaraq, mən çox yaxşı başa 
düşürəm ki, Rusiya, sadəcə, Azərbaycanla 
normal münasibətləri inkişaf etdirmək 
istəyir, amma bu, heç də Azərbaycanla ra-
zılaşmaq və ya onu layiq olmadığı dərəcə-
də təqdir etmək demək deyil. Azərbaycan 
Rusiyanın müttəfiqi deyil”– deyə bağıran 
Zatulin bu dəfə daha ucadan sərsəmləyib. 

*** 
Rusiya həmişə öz daxili və xarici si-

yasətində neoimperialist meyillərə üstün-
lük verib. Kremlin bu maraqlarının tarixi 
zəminini , Pyotrdan qalma siyasi-ideoloji 
mirası təşkil edir. Sadəcə olaraq, Rusiya 
müxtəlif zamanlarda özünün işğal narra-
tivlərinə fərqli “ideoloji çətirlər” uydur-
mağa çalışıb. Amma bütün hallarda əsas 
strateji hədəf qonşu dövlətləri və xalqları 
əsarət altına almaq olub.

Maraqlıdır ki, rəsmi Bakı Kremlin bu 
davranışlarına heç vaxt seyirçi qalmayıb. 
Bu dəfə də elə oldu. Azərbaycanın Xarici 
İşlər Nazirliyi Rusiyada baş verənlərə sərt 
reaksiya verib. Rəsmi Bakı rus polislərin 
azərbaycanlılara qarşı zorakı davranışları-
na hüquqi qiymət verilməsini tələb edib. 
Bu isə Azərbaycan–Rusiya münasibətləri-
nin yüksək həddə qədər gərginləşməsindən 
xəbər verir. Azərbaycan və Rusiya arasın-
da müttəfiqlik qarşılıqlı münasibətlərlə 
bağlı bəyannamə mövcuddur. İntəhası, Ru-
siya hazırda öz davranışı ilə dövlətlərarası 
hüquqi sənədin prinsiplərini kobud şəkil-
də pozur. Bunu görməzdən gələn Kremlə 
bağlı siyasi dairələr Yekaterinburqda baş 
verənləri Rusiyanın daxili işi olduğunu 

iddia edir, Azərbaycanın bu məsələyə re-
aksiya verməsini onun daxili işlərinə qa-
rışmaq kimi dəyərləndirirlər. Amma Kreml 
bu zaman unudur ki, milli-etnik zəmində 
törədilən zorakılıq heç bir dövlətin daxi-
li işi sayıla bilməz. Belə zorakılıq aktları 
onu törədən dövlətin milli-etnik təmizləmə 
davranışı kimi qəbul edilir. Beynəlxalq 
hüquq bu cür bəşəri cinayətləri qadağan 
edir. Bu baxımdan, Kreml hazırda qey-
ri-rus millətindən olan Rusiya vətəndaş-
larına qarşı milli-etnik, irqi ayrı-seçkilik 
siyasəti ilə beynəlxalq hüquq normalarını 
kobud şəkildə pozur.

Qeyd etdiyimiz kimi, Rusiyanın Azər-
baycana qarşı təcavüzkar davranışının sə-
bəbləri məlumdur. Azərbaycan Rusiyanın 
təsir dairəsindən çoxdan çıxıb və Krem-
lin Azərbaycana qarşı təzyiq mexanizmi 
qalmayıb. Azərbaycan Ermənistanın işğal 
etdiyi əraziləri azad edərək, dövlət sərhəd-
lərinin toxunulmazlığını təmin edib. Ona 
görə də, artıq rəsmi Bakı sərbəst şəkildə 
müstəqil xarici siyasət yürüdür. Anlaşılan 
odur ki, İrəvan kimi Kreml də bu reallığı 
həzm edib qurtara bilmir. Deməli, Azər-
baycana qarşı hər hansı ciddi təzyiq mexa-
nizmi qalmadığından Kreml məhz Rusiya 
vətəndaşları olan, yaxud orada miqrant 
kimi çalışan soydaşlarımızı hədəfə alır, 
onlara qarşı dövlət terrorunu reallaşdırır. 
Böyük ehtimalla Kremldə ümid edirlər ki, 
bu taktika rəsmi Bakını Rusiyanın siyasi 
iradəsi ilə hesablaşmaq məcburiyyətində 
buraxa bilər.

*** 
Yekaterinburqda uniformadakı qul-

durların törətdiyi zorakılıqlar Kremlin 
milliyyətinə, dininə və ya sadəcə “yan-
lış” soyadına görə “fərqli” hesab olunan 
xalqlara qarşı sistemli şəkildə tətbiq etdi-
yi repressiyaların yalnız bir görüntüsüdür. 
Xatırlatmaq istərdik ki, Rusiya əsrlər boyu 
– çar dövründə də, Sovet İttifaqında da – 
qonşu xalqların hüquqlarına etinasız ya-
naşıb. Müasir Rusiya da eyni siyasi xəttin 
daşıyıcısıdır. Təəssüf ki, bu siyasət Rusi-
ya dövlətçiliyində dərin köklərə malikdir. 
Məcburi ruslaşdırma, milli hərəkatların 
boğulması, xalqların deportasiyası və bü-
töv mədəniyyətlərin məhv edilməsi siyasə-
ti Moskvanın imperialist yanaşması kimi 
bu gün də qalmaqdadır.

Azərbaycanın istəyi Şimal qonşusu ilə 
müttəfiqlik qarşılıqlı münasibətlərin nor-
mal məcraya düşməsi, bir-birinin daxili iş-
lərinə qarışmamaq prinsipi ilə əməkdaşlı-
ğın davam etdirilməsidir. Bu istəyi Rusiya 
siyasi elitasında da arzulayanlar az deyil. 
Dövlət Dumasının beynəlxalq məsələlər 
komitəsi sədrinin birinci müavini Aleksey 
depa belə ifadə edib: “Düşünürəm ki, bu 
məsələ yoluna qoyulacaq. Hər şeyi ay-
dınlaşdırmaq lazımdır. Mən inanıram ki, 
hazırda çoxlarının məhv etməyə çalışdığı 
və bunün üçün bəhanələr axtardığı dostluq 
münasibətlərimizi qoruyub saxlamağın 
yollarını tapacağıq”. Bu məqamda bizə in-
şallah demək qalır.

İmran BƏDİRXANLI  
XQ

Moskvanın Bakıdan umduqları... 
Azərbaycanın ərazi bütövlüyünün 

bərpasında Rusiyanın “minnət payı” varmı" 

SSRİ-nin süqutu XX əsrin ən mü-
hüm geosiyasi hadisələrindən biri kimi 
yalnız sosialist ideologiyasının deyil, 
eyni zamanda, imperiya modelinin çö-
küşünü ifadə edirdi. Amma bu süqut 
Moskvanın imperiya təfəkküründən 
imtinası ilə müşayiət olunmadı. Ək-
sinə, yeni dövrdə Rusiya Federasiyası 
keçmiş imperiyanın nostalMisi, rus et-
nik üstünlüyü və ortodoks millətçili-
yi üzərində formalaşan ideoloMi xətlə 
yeni siyasi model qurmağa başladı. 

Modelin əsas dayaqları – şovinizm, is-
lamofobiya, ksenofobiya və avtoritarizm 
– bir-birindən ayrı ideoloji komponentlər 
deyil, əksinə, bir-birini tamamlayan, qar-
şılıqlı şəkildə gücləndirən və yeni dövrün 
Rusiya dövlətçilik modelini formalaşdıran 
bütöv bir konstruksiyanın elementləridir. 
Məhz bu konstruksiya imperiya təfək-
küründən doğan etnik üstünlük iddiaları 
üzərində qurulmuş, keçmişin siyasi ambi-
siyalarını yeni vasitələrlə davam etdirmək 
məqsədi daşıyır.

Rusiyada şovinizm dövlət siyasətinə 
çevrilmiş etnik üstünlük dünyagörüşüdür. 
Rus xalqı və mədəniyyəti digər xalqlara 
və mədəniyyətlərə nisbətən daha “üstün”, 
daha “sivil” hesab olunur. Onların yanaş-
ması keçmiş SSRİ məkanında yaşayan 
xalqlara qarşı deyil, Rusiya daxilindəki 
qeyri-ruslara qarşı həyata keçirilir. Rusiya 
hakimiyyəti üçün rus etnik kimliyi milli 
birliyin əsası, dövlət ideologiyasının daşı-
yıcısı kimi təqdim olunur və bu prosesdə 
fərqli etnik və dini kimliklər ya assimil-
yasiyaya məruz qalmalı, ya da sistemdən 
təcrid edilməlidir.

İslamofobiya da bu modelin ayrılmaz 
tərkib hissəsinə çevrilərək, xüsusilə Şimali 
Qafqaz xalqları, tatarlar və digər müsəlman 
icmalar üçün təhlükəli düşmən obrazının 
yaradılmasına xidmət edir. İslam inancı 
təhlükəsizlik təhdidi, radikalizm mənbəyi 
və siyasi itaətsizliklə eyniləşdirilir. deçen 
müharibələrindən sonra formalaşan bu ya-
naşma dövlət aparatında dərin izlər buraxıb 
– hüquq-mühafizə orqanları və məhkəmə 
strukturları müsəlmanlara qarşı sistema-
tik təzyiqləri əsaslandırmaq üçün islamo-
fob ideoloji çərçivələrdən istifadə edirlər. 
Burada artıq söhbət dini dözümsüzlükdən 
yox, dövlətin hüquqi və inzibati resursla-
rının dini kimliyə qarşı yönəldilməsindən 

gedir. Bununla yanaşı, ksenofobiya – yəni 
"digərinə", "qeyri-rusa", "əcnəbiyə" qarşı 
köklənmiş qorxu və nifrət – geniş kütlələr 
arasında ictimai davranış formasına çevri-
lib. Bütün bunlar yalnız fərdi münasibət-
ləri deyil, dövlətin informasiya siyasətini 
də əhatə edir. Televiziya, mətbuat və digər 
media vasitələrində qeyri-rus xalqları, xü-
susilə Orta Asiya və Qafqaz mənşəli in-
sanlar kriminal, təhlükəli və "uyğunsuz" 
sosial qrup kimi təqdim olunur. Beləliklə, 
cəmiyyətdə "daxili düşmən" obrazı tədri-
cən leqallaşdırılır və bu düşmənə qarşı sərt 
tədbirlər cəmiyyət tərəfindən normal qəbul 
edilməyə başlayır.

İdeoloji dayaqların hamısı avtoritar 
idarəetmə formasında öz praktiki təcəssü-
münü tapır. Rusiya hakimiyyəti demokra-
tik institutları, sadəcə, formal saxlamaqla, 
real gücü dar siyasi elitanın əlinə cəmlə-
yib. Parlament hüququn icrası üçün deyil, 
siyasi qərarların qanuniləşdirilməsi üçün 
istifadə olunur� məhkəmə hakimiyyəti isə 
müstəqil qərar verən orqan deyil, siyasi 
sifarişin icraçısı kimi fəaliyyət göstərir. 
Media üzərində nəzarət, vətəndaş cəmiy-
yətinin sıradan çıxarılması və fərqli fikir-
lərin boğulması bu sistemin əsas fəaliyyət 

mexanizmlərindəndir. İctimai məkan fərqli 
baxışlara bağlanır, repressiv aparat isə tək-
cə qanun pozanları deyil, həm də fikirləri 
“uyğunsuz” hesab edilənləri hədəfə alır.

***
Müstəqillik uğrunda mübarizə aparan 

çeçen xalqı post-sovet məkanında Rusiya-
nın ilk olaraq total güc nümayiş etdirdiyi 
ərazi oldu. İki çeçen müharibəsində Ru-
siya tərəfindən etnik təmizləmə, kütləvi 
qətliamlar, mülki əhalinin məhv edilməsi, 
işgəncə, məcburi yoxa çıxmalar və kultural 
məhv siyasəti həyata keçirildi. Repressiv 
siyasət, eyni zamanda, Rusiyanın "siyasi 
itaətsizlik" göstərən xalqlara qarşı sistemli 
intiqam strategiyası idi. Bu gün deçenistan 
formaca federativ subyekt kimi tanınsa da, 
mahiyyətcə total nəzarət rejimi altındadır 
və insan hüquqları baxımından Rusiyanın 
ən repressiv bölgələrindən biridir.

1990-cı illərin sonu – 2000-ci illərin əv-
vəllərində Rusiyada ortaya çıxan skinhed 
hərəkatı – etnik azlıqlara qarşı vəhşi zora-
kılıqları ilə seçilən, lakin çox vaxt dövlətin 
göz yumması ilə fəaliyyət göstərən qrup 
idi. Rusiya xüsusi xidmət orqanlarının bu 
hərəkatları nəzarət altında saxladığı, onla-
ra hüquqi müdaxilə etmədiyi artıq çoxsaylı 

beynəlxalq hesabatlarda sübut olunub.
Bu gün isə vəziyyət daha təhlükəlidir. 

dünki artıq bu funksiyanı küçə radikalları 
ilə bərabər, polis, FSB, istintaq komitələri 
və prokurorluq orqanları həyata keçirirlər. 
Dövlətin özü zorakı ideologiyanı və etnik 
ayrı-seçkiliyi praktiki siyasətə çevirib. 
Hüquq-mühafizə orqanları etnik və dini 
azlıqlara qarşı təzyiqləri açıq və cəzasız 
şəkildə həyata keçirirlər. Xüsusilə, müsəl-
manlara, çeçenlərə, tatar və başqırdlara 
qarşı davranışlar sistematik diskriminasiya 
və işgəncə ilə müşayiət olunur.

Stalin dövrü tarixin ən qanlı siyasi 
repressiyalarından biri olsa da, bu repres-
siyaların forması və "proseduru" var idi. 
Qanunsuz məhkəmələr, NKVD qovluqla-
rı, "troika" qərarları və işgəncəli istintaq-
lar olsa da, insanlar formal məhkəmədən 
keçirilir, məhdud şəkildə leqallaşdırılmış 
sistemə salınırdı. Müasir Rusiyada bu da 
yoxdur. İnsanlar ictimai yerlərdə, evlərin-
də, küçədə, polis idarəsində – yəni hər yer-
də döyülür, itkin düşür, işgəncəyə məruz 
qalır, cinayət işi açılmadan illərlə həbsdə 
saxlanılır. Xüsusilə, Kreml əleyhdarları, 
müstəqil jurnalistlər, müxalifətçilər və 
fəallar üçün bu repressiya total xarakter 
daşıyır. Stalin dövründə belə fiziki məhv 
prosesləri "gizli repressiya" formasında 
həyata keçirilirdisə, bu gün bu, açıq dövlət 
siyasətidir.

Son illər Rusiya ideoloji boşluğu "milli 
ideya" ilə doldurmağa çalışdı. Bu ideya – 
"rus dünyası" – etnik rusların və pravoslav-
ların üstünlüyünü, imperiya sərhədlərinin 
bərpasını və rus dilinin hegemonluğunu 
təbliğ edir. Mövcud ideologiya həm daxili 
siyasətdə (azlıqların assimilyasiyası), həm 
də xarici siyasətdə (Gürcüstan, Ukrayna, 
Qazaxıstan, Moldova) aqressiyanın əsas-
landırılmasında istifadə olunur.

Şovinizm təkcə etnik azlıqlara qar-
şı deyil, həm də liberal dəyərlərə, insan 
hüquqlarına və beynəlxalq hüquqa qarşı 
hücumlar formasında özünü göstərir. Ru-
siyada hüquqi dövlət anlayışı yox dərəcə-
sindədir� məhkəmələr siyasi sifarişlə qərar 
çıxarır, vətəndaş cəmiyyətləri dağıdılır, 
QHT-lərə "xarici agent" damğası vurulur. 

Rusiyanın apardığı bu siyasət çoxsaylı 
beynəlxalq hesabatlarda (Human Rights 
:atch, Amnesty ,nternational, UNHRC) 
qeyd olunsa da, beynəlxalq aləmin reaksi-
yası ya gecikir, ya da simvolik sanksiyalar-
la məhdudlaşır. Rusiya BMT Təhlükəsizlik 
Şurasının daimi üzvü kimi təbii toxunul-
mazlıq qalxanı altında öz vətəndaşlarına 

qarşı sistemli repressiya həyata keçirə bilir.
Bu da beynəlxalq hüquq sisteminin se-

lektivliyini və geosiyasi ikili standartlarını 
üzə çıxarır. Belə şəraitdə mövcud rejim cə-
zasızlıq psixologiyası ilə daha da sərtləşir, 
daxili düşmən konstruksiyasını gücləndi-
rir.

Stalinizm bir ideologiyanın zorakı tət-
biqi idi� müasir Rusiyada isə zorakılığın 
ideologiyaya çevrilməsi prosesi müşahidə 
olunur. Bugünkü repressiyalar sistemli, 
ideoloji və dövlətin rəsmi alətinə çevril-
miş xarakter daşıyır. Artıq yalnız hüquq və 
azadlıq yox, etnik və dini mövcudluq da 
hədəf olur.

Müasir Rusiya totalitarizmin yeni for-
masını nümayiş etdirir: “Hibrid repressiya 
rejimi”, burada institutlar var, lakin onların 
hamısı şiddət maşınının təkərləridir. Sözü-
gedən rejim isə Stalin repressiyalarını köl-
gədə qoyur. dünki burada nə gizlilik var, 
nə məhdudiyyət, nə də hüquqi çərçivə. Sa-
dəcə, güc var – və bu güc qarşısında insan 
hüquqları, vətəndaşlıq, mənəvi dəyərlər, 
hətta həyatın özü dəyərsizləşdirilir.

Şəbnəm ZEYNALOVA,  
XQ-nin siyasi analitiki, 

